
SaZetak

Diplomatija je drzavna aktivnost koja je usmjerena na medunarodne
odnose sa drugim drZavama i medunarodnim organizacijama. Ona je
svojevrstan spoj znanja prava, politike, ekonomije koja treba da se primjene u
spoljnoj politici kako bi drZava ostavarila sto bolju poziciju u medunarodnoj
zajednici, odnosno medunarodnim odnosima. Drzave su oduvijek bile upucéene
jedna na drugu, ali danas u globalizovanoj medunarodnoj zajednici nijedna
drzava ne moze da bude izolovana i kao takva da opstane. Svijet je nezamisliv
bez sveopste saradnje drzava. Multilateralna diplomatija kao obiljezZje
savremene medunarodne zajednice posebnu ulogu ima u uslovima
globalizacije. Ona je rezultat novnostalih okolnosti u svijetu i sveopste
povezanosti drzava, te potrebe da se na globalnom nivou rjesavaju pitanja koja
se Cesto odnose na citavo covjecanstvo. Rad se bavi pitanjem multilateralne
diplomatije kao bitnog faktora globalizovane medunarodne zajednice u kojoj
postoji sveopsta povezanost drzava, kao i potreba rjesavanja brojnih globalnih
pitanja na Sirem forumu na osnovama saradnje svih ucesnika medunarodnih
odnosa.

Kljucne rijeci: diplomatija; globalizacija; saradnja; politika;
ekonomija.

Abstract

Diplomacy is a state activity focused on international relations with
other states and international organizations. It is a unique combination of
knowledge of law, politics, and economics that should be applied in foreign
policy in order for the state to achieve the best possible position in the

international community, that is, international relations. States have always
been directed at each other, but today in the globalized international
community, no state can be isolated and survive as such. The world is
unimaginable without the comprehensive cooperation of states. Multilateral
diplomacy as a feature of the contemporary international community has a
special role in the conditions of globalization. It is the result of new
circumstances in the world and the general connection of states, and the need
to solve issues on a global level that often relate to all of humanity. The paper
deals with the issue of multilateral diplomacy as an important factor of the
globalized international community in which there is a universal connection
of states, as well as the need to solve numerous global issues on a wider forum
based on the cooperation of all participants in international relations.

Key words: diplomacy; globalization; cooperation; politics; economy.
1. UvVOD

Diplomatija je oblik drzavne aktivnosti koji je usmjeren na medunarodne
odnose sa drugim drZzavama i1 medunarodnim organizacijama, koji putem
drzavne aparature sluZi za predstavljanje vlastite drzave u svijetu 1 odrzavanje
odnosa sa drugim subjetima medunarodnog prava.

Diplomatija u subjektivnom smislu predstavlja sposobnost, znanje i
vjestinu odrZzavanja medunarodnih odnosa, pregovaranja sa drugim drZzavama
1 rjeSavanje sporova medu njima. Diplomatija kao nauka proucava relaventna
pitanja u medunarodnim odnosima i spoljnoj politici.

Diplomatija jedne drzave sprovodi se putem drZzavnih organa koji
preduzimaju aktivnosti u skladu sa unutraSnjim pravnim propisima i
ovlas¢enjima datim od strane najviSih drzavnih organa. Istvoremeno
diplomatija jedne drzave mora biti u skladu sa vaze¢im medunarodnim pravom
imajuci u vidu da se odvija u medunarodnoj zajednici, kao rezultat medusobnih
odnosa drzava koje stupaju u medunarodne odnose. Drzava sprovodi
diplomatske aktivnosti putem drZavnih organa koji su za to ovlaSceni.
Diplomatija je odraz politike jedne drzave i izuzetno je vazna za funkcionisanje
jedne drzave, tako da joj se daje posebna paznja u svakoj drzavi.

U diplomatiji se koriste sva raspoloziva sredstva koja su u interesu
drzave. U 17. vijeku britanski diplomata Henri Voton rekao je da ,,diplomata
je posten cojvek koji je poslat u inostranstvo da laZe u korist svoje drzave".

Cinjenica je da u pregovorima diplomate vrlo &esto precute istinu ili iznose
neistine kako bi postigli najbolje rezulate (Mearsheimer, 2007, str. 40).

Danas u uslovima globalizovane medunarodne zajednice svijet je
nezamisliv bez sveopsSte saradnje drzava. Bez obzira na veliinu i stepen
razvijenosti drzava one su upucene jedna na drugu. Promjene koje se desavaju
u medunarodnom pravu su nuznost, ali univerzalne kategorije ostaju trajne
vrijednosti tako da se razvoj mora zasnivati na saradnji i saglasnosti svih
¢lanova medunarodne zajednice. Zbog univerzalnih vrijednosti nephodna je
saradnja svih drzava kako bi se prevazisle postojece krize (Avramov, 1998, str.
70-80).

Razvojem civilizacije i zabranom primjene sile u rjeSavanju sporova
medu drzavama, te zabranom da se nasilnim putem ostvaruju interesi drzava,
dolazi do promjena u medunarodnoj zajednici u pravcu zblizavanja drzava. To
je posebno izrazeno kada globalizacija zahvata sve oblasti pa tako i odnose
drzava u medunarodnoj zajednici, koje su povezane ne samo ekonomski vec i
politicki (Novakovi¢, 1936). Drzave su primorane na koegzistenciju, te su
prinudene na uspostavljanje medusobnih odnosa, $to je nemoguce bez
odredenih medusobnih ustupaka. Drzave moraju saradivati, jer zabranom
upotrebe sile, na¢elo humanosti je postalo imperativna norma koju moraju
drzave postovati (Bartos, 1963, str. 13).

Drzave u medunarodnim odnosima nastoje ostvariti §to bolju poziciju, te
u nastupu prema drugim drZzavama cesto se koriste sredstvima koja nisu
moralna, samo kao bi ostvarile svoje ciljeve. Istorija je pokazala da su drzave
u svojoj spoljnjoj politici ¢esto nastupale nemoralno, na Stetu drugih drzava
(Popper, 2003, str. 86-87).

Kao pocetak modernog razdoblja u medunarodnim odnosima, smatra se
1648. godina, kad je zakljuCen Vestfalski mir kojim je okoncan
tridesetogodisnji rat u Evropi. Od tog momenta evropski vladari pocinju
odbijati vlast Rimokatoli¢ke crkve. Od tada je uspostavljen sistem odnosa
izmedu drZzava kao nezavisnih entiteta. Novi odnosi izmedu drzava
omogucavali su im da sklapaju sporazume i rjeSavaju sporove bez mijeSanja
bilo koje institucije ili obrac¢anja bilo kojoj instituciji koja bi bila iznad njih.
Drzave su od tada dobile pravo da slobodno odlucuju sa kojom ¢e drzavom i
na koji nacin odrzavati diplomatske odnose. Od Vestfalskog mira 1648. godine
pocinje razvoj savremenih medunarodnih odnosa izmedu drzava. Uvodi se niz
novih instituta koji se primjenjuju u odnosima izmedu drZava. Humanizuju se

ti odnosi 1 drzave medusobno pregovaraju o svim odnosima koji se ticu kako
rata tako i mira.

Dva osnovna vida savremene diplomatije su bilateralna diplomatija, koja
predstavlja diplomatske odnose izmedu dvije drzave i multilateralna
diplomatija koja predstavlja diplomatske odnose izmedu viSe drzava. Pored
osnovnih vrsta diplomatije postoje i paradiplomatija, diplomatija na vrhu ili
samit diplomatija, vojna diplomatija, ekonomska diplomatija itd. Pored vise
vrsta postoji 1 viSe oblika diplomatije i to Satl diplomatija, informativna
diplomatija, kulturna diplomatija, religijska diplomatija, sportska diplomatija,
parlamentarna diplomatija, stalna diplomatija, povremena diplomatija itd.
Diplomatija bez obzira na vrstu i oblik u kome se manifestuje ima svoju
posebnu tezinu i nesporan znacaj i vaznost.

2. MULTILATERALNA DIPLOMATIJA

Multilateralna ili viSestrana diplomatija predstavlja organizovanu
saradnju izmedu subjekata medunarodnog prava, na osnovu utvrdenih pravila.
Multilateralna diplomatija je pojava nove epohe, koja se javlja kao potreba da
viSe drzava stupe u medusobne pregovore kako bi se rijesili odredeni sporovi.
Ona se javlja u 19. vijeku u vidu kongresa i konferencija drzava, na kojima su
drzave razmatrale odredena pitanja koja su bila u interesu veceg broja drzava
1 prevazilazila su invidualne interese drzava. Tako je 1815. godine odrazan
Berlinski kongres na kome su se sastale tadaSnje velike sile 1 zajednicki
donijele odluku u pogledu spornih pitanja u Evropi. Multilateralna diplomatija
je danas postala stub diplomatskih aktivnosti, putem koje se odlucuje o svim
vaznijim pitanjima u medunarodnoj zajednici. Multilateralna diplomatija je
rezultat novnostalih okolnosti u svijetu i sveopste povezanosti drzava i potrebe
da se na globalnom niovu rjeSavaju pitanja koja se Cesto odnose na ¢itavo
covjecanstvo.

Multilateralna diplomatija ima za glavni cilj istovremeno i istovjetno
rjeSavanje medunarodnih odnosa u Sirem krugu drzava. Istice se da
multilateralnom diplomatijom treba da se bave najiskusnija i najkvalitetnija
lica u diplomatskoj sluzbi svake drzave. Takav diplomata treba da bude u
stalnom pokretu, tako da uspostvaljanje veza je od provorazrednog znacaja, a
posebno sa drzavama koje imaju istaknutu ulogu u nekoj medunarodnoj
organizaciji. U zavisnosti da li ovakav vid diplomatije ima trajan ili povremen

oblik razlikuje see stalna multilateralna diplomatija i ad hoc ili privremena
multilateralna diplomatija.

3. STALNA MULTILATERALNA DIPLOMATIJA

Stalna multilateralna diplomatija predstavlja oblik diplomatije kod kojeg
drzave upucuju svoje predstavnike u medunarodne organizacije. Drzave
upucuju stalne diplomatske misije u medunarodne organizacije u kojima u
kontinuitetu i stalno obavljaju diplomatsku aktivnost. Pravila i procedure po
kojima se ona odvija odreduju se unutar medunarodnih organizacija i stalnog
su karaktera. Medunarodne organizacije mogu se podijeliti na univerzalne i
regionalne. Univerzalne medunarodne organizacije djeluju na prostoru Citave
medunarodne zajednice, odnosno u svom sastavu imaju drzave iz Citavog
svijeta. One se bave univerzalnim pitanjima od znac¢aja za ¢itavu medunarodnu
zajednicu (Ujedinjene nacije). Regionalne medunarodne organizacije su
organizacije koje djeluju na odredenom uzem prostoru, regionu i u ¢iji sastav
ulaze drzave iz odredenog regiona i bave se pitanjima koja su u interesu drzava
sa tog prostora, ali i odredenim pitanjima od opSteg znacaja za medunarodnu
zajednicu (OEBS).

Stalna multilateralna diplomatija nastala je u 20. vijeku. Preteca nastanka
stalne multilateralne diplomatije su medunarodne konferencije 1 upravni savezi
ili administrativne unije koje su se pojavile u 19. vijeku. Medunarodne
konferencije drzava pocev od BecCkog kongresa 1815. godine uveliko su
doprinjele nastanku ovog vida diplomatije. Stvaraju se osnove na kojima ¢e se
zasnivati prve medunarodne organizacije. Takode stvara se svijest o potrebi da
se drzave sastaju periodi¢no kako bi raspravljale o odredenim pitanjima, §to je
dovelo do nastanka uvjerenja da drzave moraju kontinuirano i stalno saradivati
u odredenim oblastima u medunarodnoj zajednici. Na medunarodnim
konferencijama po prvi put ucestvuje vise drzava u pregovaranju, $to je osnova
rada u medunarodnim organizacijama. Haske mirovne konferencije iz 1899. 1
1907. godine doprinijele su takode nastanku prvih medunarodnih organizacija.
Za razliku od ranije odrZzavanih medunarodnih kongresa na kojuma su uzimale
ucesce drzave samo iz odredenog regiona, na ovim konferencijama ucesce su
uzele drzave iz Evrope, Amerike i Azije. Po prvi put jedna medunarodna
konferencija imala je univerzalni karakter kako po sastavu drzava koje su
ucestvovale na njoj, tako 1 po pitanjima koja su od znacaja za cjelokupnu
medunarodnu  zajednicu. HaSke mirovne konferencije bavile su se

univerzalnim problemima, koji se odnose na oCuvanje mira i regulisanje
odnosa u ratu, sa ciljem humanizacije u toku ratnih sukoba. Upravni savezi ili
administrativne unije koje su nastajale u toku 19. vijeka doprinose nastanku
medunarodnih organizacija, odnosno stalne multilateralne diplomatije u obliku
u kakvom danas postoji. One su predstavljale jednu vrstu medunarodnih
organizacija regionalnog karaktera. U njima se vrSila koordinacija upravnih
organa drzava Clanica, ¢iji su se predstavnici povremeno sastajali. Oni nisu
formirani samo za odredenu situaciju i na odreden vremenski period, ve¢ su
bili stalna tijela koja su se periodi¢no sastajala. Oni su se bavili odredenim
tehni¢kim pitanjima od medunarodnog znacaja. Imali su regionalni karakter i
u njihov sastav su ulazile drzave na koje se odnosilo odredeno pitanje kojim su
se one bavile. Prvo su nastajale komisije za regulisanje pitanja od znacaja za
medunarodne rijeke koje proticu kroz vise drzava. Komisija za Rajnu osnovana
je 1831. godine, Komisija za Dunav 1856. godine, a kasnije su nastajali i drugi
upravni savezi drzava koji su imali svoju posebnu organizaciju i ovla$éenja.
Oni su imali svoja pravila, zastavu, oznake 1 svoje sluzbenike koji su imali sva
svojstva medunarodnih sluzbenika. Razvojem saradnje izmedu drzava i zbog
¢injenice da u odredenim oblastima nisu dovoljne nacionalne granice uslijed
razvoja tehnike i tehnologije nastaju upravni savezi i u drugim oblastima.
Upravni savezi formiraju se u oblasti postanskog saobracaja, telegrafije, zastite
industrijske svojine, autorskih prava itd (Dimitrijevi¢, 2007, str. 98).

U 20. vijeku doslo je do nastanka niza medunarodnih organizacija koje
imaju izuzetnu ulogu u medunarodnoj zajednici. Uslijed stradanja u Prvom
svjetskom ratu nastalo je uvjerenje da se mora formirati jedna univerzalna
medunarodna organizacija koja ¢e imati za osnovni cilj ouvanje mira u
medunarodnoj zajednici. Tako je nastala prva univerzalna medunarodna
organizacija Drus§tvo naroda potpisivanjem Versajskog ugovora 1919. godine.
Pored nje formirana je i Medunarodna organizacija rada koja je imala u
nadleznosti da se bavi radnim odnosima 1 zaStitom radnika na medunarodnom
planu. Danas postoji u svijetu preko 1000 medunarodnih organizacija i ne
postoji drzava koja nije ¢lanica neke od njih.

Uslijed velikih stradanja u Drugom svjetskom ratu i ¢injenice da Drustvo
naroda nije uspjelo da sprijeci strahote koje su se desile u tom ratu, zbog svih
svojih slabosti koje su postojale, kao i nespremnosti drzava na vecu saradnju,
pri kraju samog rata nastala je nova medunarodna organizacija koja je nadlezna
prvenstveno za ocuvanje svjetskog mira Ujedinjene nacije. Ujedinjene nacije

nastale su potpisivanjem Povelje Ujedinjenih nacija na konferenciji u San
Francisku 1945. godine, koja je stupila iste godine na snagu.

Potrebno je naglasti da Povelja Ujedinjenih nacija ovlascuje i obavezuje
samo ¢lanice Savjeta bezbjednosti Ujedinjenih nacija da upute stalnu misiju u
Ujedinjene nacije. Medutim vremenom kako je doSlo do velikih promjena kako
u medunarodnoj zajednici, tako i u Ujedinjenim nacijama i drzave koje nemaju
predstavnike u Savjetu bezbjednosti Ujedinjenih nacija upucivale su stalne
misije u Ujedinjene nacije, zbog neophodnosti obavljanja poslova koji su u
njenoj nadleznosti. Danas Ujedinjene nacije predstavljaju univerzalnu svjetsku
organizaciju u kojoj izvrSne funkcije pored Savjeta bezbjednosti Ujedinjenih
nacija, obavlja i Generalna skupstina Ujedinjenih nacija, te je neophodno da
drzave ¢lanice imaju stalno prisustvo u Ujedinjenim nacijama (Avramov,
Krec¢a, 1996, str. 162-163).

Rezolucija Ujedinjeni za mir usvojena od Generalne skupStine
Ujedinjenih nacija 1950. godine, predvida sazivanje hitnih vanrednih sjednica
Generalne skupstine Ujedinjenih nacija u roku od 24 casa, u slucajevima
naruSavanja mira 1 kada Savjet bezbjednosti Ujedinjenih nacija nije u
moguénosti da vrsi svoje poslove. Ve¢ do 1950. godine vecina drzava Clanica
Ujedinjenih nacija uputila je stalne diplomatske misije pri sjedistu Ujedinjenih
nacija u Nju Jorku. Mnoge drzave su uputile 1 stalne diplomatske misije pri
evropskom sjedistu Ujedinjenih naciju u Zenevi.

Pored Ujedinjenih nacija drzave Salju stalne misije u niz medunarodnih
organizacija koje su nastale u periodu poslije Drugog svjetskog kako zboh
njihovog rada i funkcionisanja, tako i ¢injenice da i medunarodne organizacije
imaju svojstvo medunarodnopravnog subjektiviteta.

Bec¢ka konvencija o predstavljanju drzava i njihovim odnosima u
medunarodnim organizacijma univerzalnog karaktera iz 1975. godine reguliSe
stalne diplomatske misije, ali ograni¢eno samo na univerzalne medunarodne
organizacije, gdje se prije svega odnosi na Ujedinjene nacije. Druge
medunarodne organizacije svojim unutra$njim aktima reguliSu status stalnih
diplomatskih misija upu¢enih u medunarodne organizacije.

Uslijed posljedica izazvanih Drugim svjetskim ratom, kao i razvojem
demokratskih ideja tokom 20. vijeka multilateralna diplomatija izuzetno se
razvila i predstavlja glavnog nosioca diplomatskih aktivnosti. Na njen razvoj
pored uvecanja broja medunarodnih organizacija uticalo je i povecanje broja
drzava te nastojanje drzava da bez obzira na svoju mo¢ imaju srazmjerno
jednak uticaj prilkom donosenja odluka od medunarodnog znacaja. Medutim

kako se uocilo da velike sile imaju i vec¢i uticaj u medunarodnoj zajednici, te
da one bitno kreiraju politiku medunarodne zajednice, doslo je do izvjesne
krize multilateralne diplomatije. Medutim bez obzira na sve prigovore
multilateralna diplomatija je kljucna forma za zajednicku aktivnost svih drzava
u regulisanju medusobnih odnosa.

4. ZASNIVANJE | PRESTANAK STALNIH MISIJA U
MEDUNARODNIM ORGANIZACIJAMA

Postupak za uspostavljanje stalnih misija u medunarodnim organizacijama
mnogo je jednostavniji u odnosu na akreditovanje diplomatskih predstavnika i
liSen je ceremonijala u cilju efikasnijeg i brzeg stupanja na funkciju u
medunarodnoj organizaciji.

Da bi se uputila stalna misija u medunarodnu organizaciju nije uslov da se
ima ¢lanstvo u medunarodnoj organizaciji, ali ukoliko nema clanstva misija
ima ogranicena ovlas¢enja, odnosno ima status posmatraca.

Drzave imaju apsolutnu slobodu prilikom izbora svojih predstavnika u
medunarodnim organizacijama 1 nije potrebna saglasnost medunarodne
organizacije. Prilikom upucivanja stalne misije u Ujedinjene nacije
jednostrana odluka drzave u pismenom obliku dostavlja se Generalnom
sekretaru Ujedinjenih nacija.

Drzave na ¢ijim teritorijama se nalaze sjediSta medunarodnih organizacija
imaju niz prednosti, jer se nalaze u centru stalne diplomatske aktivnosti i
mjestu gdje se donose odluke od opSteg interesa za medunarodnu zajednicu.
Takode to je stvar prestiza i stvaranja pozitivne slike o drzavi u svijetu.
Medutim sa druge strane ne postoji direktan odnos drZzave domacina sa
¢lanovima stalnih misija, te drZzava u izvjesnom stepenu ogranicava svoja
ovlaS¢enja i prenosi ih na medunarodnu organizaciju. Ipak u sluc¢aju da ¢lanovi
stalnih misija pri medunarodnim organizacijama ucine teze krivi¢no djelo ili
svojim postupcima rade na Stetu interesa drzave domacina, ona moze traziti
odricanje od imuniteta ¢lanova stalne misije.

Cinjenica da se sjediste Ujedinjenih nacija kao univerzalne medunarodne
organizacije nalazi u danas najmo¢noj drZavi svijeta SAD, dok se sjedista
specijalizovanih agencija i pomo¢noh tijela Ujedinjenih nacija nalaze u
ekonomski i politi¢ki najbolje uredenim drzavama svijeta ukazuje na prestiz
koji imaju drzave koje su domacini medunarodnim organizacijma.

5. SASTAV | FUNKCIJE STALNIH DIPLOMATSKIH MISIJA U
MEDUNARODNIM ORGANIZACIJAMA

Clanovi stalnih misija pri medunarodnim organizacijama su u odnosu sa
medunarodnom organizacijom, tako da drzava domaéin ne moze uticati na
izbor ¢lana stalne diplomatske misije. Drzava slobodno odlucuju o izboru lica
koja ¢e uputiti kao svoje predstavnike u medunarodnu organizaciju. Oni su
medutim duzni da poStuju propise drzave na Cijoj je teritoriji sjediSte
medunarodne organizacije. Svi postupci Clanova stalne misije pri
medunarodnim organizacijama kojim se mjeSaju u unutrasSnje stvari drzave
domacina su zabranjeni, bilo da oni daju odredene izjave ili preduzimaju
konkretne akte.

Funkcije stalne diplomatske misije u medunarodnim organizacijama su:

+ Predstavljanje drzave odasiljanja u medunarodnoj organizaciji;

# Odrzavanje veze izmedu drzave odasiljanja i medunarodne
organizacije;

+ Vodenje pregovora drzave odaSiljanja sa  medunarodnom
organizacijom ili u njenim okvirima sa drugim subjektima
medunarodnog prava;

+ UCestvovanje drzave odaSiljanja u poslovima medunarodne
organizacije;

+ Zatita interesa drzave odasiljanja u okviru medunarodne organizacije;

+ Unapredenje ciljeva i interesa medunarodne organizacije.

6. PRIVILEGIJE | IMUNITETI STALNIH DIPLOMATSKIH
MISIJA U MEDUNARODNIM ORGANIZACIJAMA

Medunarodne organizacije nemaju svoju teritoriju, nego su smjestene na
teritoriji drugih drzava. Clanovi stalnih misija u medunarodnim
organizacijama, nisu akreditovani kod drzave na Cijoj se teritoriji nalazi
medunarodna organizacija, ali 1 pored toga na njenoj teritoriji imaju odredene
povlastice i imunitete. Oni imaju takav status iz razloga Sto su akreditovani
kod medunarodne organizacije, kojoj je dozvoljeno da ima sjediSte na njenoj
teritoriji.

Mogu se razlikovati privilegije i imuniteti koji se odnose na predstavnike
drzava Clanica medunarodne organizacije, sluzbenike medunarodne
organizacije 1 samu medunarodnu organizaciju.

Beckom konvencijom o diplomatskim odnosima regulisano je da ¢lanovi
stalnih misija u medunarodnim organizacijama imaju sve povlastice i
imunitete kao i ¢lanovi stalnih diplomatskih misija koje se upuéuju iz jedne u
drugu drzavu. Beckom konvencijom o predstavljanju drzava u njihovim
odnosima sa medunarodnim organizacijama univerzalnog karaktera koja je
usvojena 1975. godine takode je regulisano ovo pitanje, ali ova Konvencija
nije prihvaéena od strane drzava u kojima su smjestena sjediSta medunarodnih
organizacija te nije stupila na snagu. Predstavnici drzava u medunarodnim
organizacijama uzivaju privilegije i imunitete u odnosu na drzavu na ¢ijoj se
teritoriji nalazi sjediste medunarodne organizacije ili nekog njenog organa. Po
pravilu oni imaju nesmetanu slobodu ulaska u drzavu na ¢ijoj se teritoriji nalazi
medunarodna organizacija. Po pravilu imaju imunitet za sva djela koja ucine u
obavljanju svoje funkcije. UZivaju odredena prava u pogledu arhiva i imovine
i imaju slobodu komunikacije.

Postoji saglasnost da sluzbenici medunarodnih organizacija uZzivaju
imunitet u pogledu djela u€injenih u obavljanju sluzbene funkcije. Za razliku
od redovnog diplomatskog imuniteta, oni imaju imunitet u odnosu na drzavu
¢iji su drzavljani, ¢ime se obezbjeduje nezavisnost u obavljanju njihove
funkcije. SluZbenici medunarodnih organizacija mogu imati razne fiskalne
olaksice, posebne medunaroden putne isprave i sl.

Ovo pitanje se najcesce reguliSe statutima medunarodnih organizacija ili
medunarodnim ugovorima zaklju¢enim izmedu drZzava i1 medunarodnih
organizacija. Cinjenica je da se privilegije i imuniteti razlikuju u svakoj
pojedinoj medunarodnoj organizaciji. Obi¢no medunarodne organizacije
uzivaju nepovredivost imovine, prostorija i arhive, razne fiskalne povlastice
kao i nesmetanu komunikaciju.

7. AD HOC ILI PRIVREMENA MULTILATERALNA
DIPLOMATIJA

Ad hoc ili privremena multilateralna diplomatija uspostavlja se za jedan
konkretan slucaj i traje dok se ne obave poslovi zbog kojih je uspostavljena.
Ona se narocito razvila poslije Drugog svjetskog rata. Obuhvata i1 delegacije
drzava koje ucestvuju u radu na multilateralnim diplomatskim konferencijama.
U njen sastav mogu da ulaze Sefovi drzava sa pratnjom ili izaslanstvima
drzave, na ¢ijem celu moze da bude predsjednik vlade, ministar spoljnih
poslova ili drugi odgovorni ministar. Njen sastav mogu da ¢ine i strucnjaci iz

drzava koji se sastaju radi pregovora o tehnickoj, privrednoj, vojnoj, politickoj
ili drugoj saradnji. Ona moze pregovarati u svrhu razmjene misljenja i
informacija ili sa ciljem rjeSavanja nekog spora ili u cilju sklapanja nekog
medunarodnog ugovora.

Ona traje dok traje i1 skup predstavnika drzava koje su sastale povodom
odlu¢ivanja o odredenom konkretnom problemu, odnosno obavljanja
unaprijed odredenih poslova koji se obi¢no odnose na drzave ucesnice skupa,
ali moguce je da tema skupa bude i Sira problematika.

Pravila koja se primjenjuju prilikom odrzavanja ovakvih diplomatskih
skupova, odreduju se po pravilu unaprijed, obi¢no zakljuenjem ugovora
drzave na ¢ijoj se teritoriji odrzava skup i organizatora skupa.

8. ZAKLJUCAK

Uslijed posljedica izazvanih Drugim svjetskim ratom, kao i razvojem
demokratskih ideja tokom 20. vijeka multilateralna diplomatija se razvila i
predstavlja glavnog nosioca diplomatskih aktivnosti. Na njen razvoj pored
uvecanja broja medunarodnih organizacija uticalo je i povecanje broja drzava,
kao 1 nastojanje drzava da bez obzira na svoju mo¢ imaju srazmjerno jednak
uticaj prilikom donoSenja odluka od medunarodnog znacaja. Medutim kako se
uocilo da velike sile imaju ve¢i uticaj u medunarodnoj zajednici, te da one
bitno kreiraju politiku medunarodne zajednice, doSlo je do izvjesne krize
multilateralne diplomatije. Medutim bez obzira na sve prigovore multilateralna
diplomatija je kljucna forma za zajednicku aktivnost svih drzava u regulisanju
medusobnih odnosa. Globalizacijom medunarodne zajednice multilateralna
diplomatija postala je osnova diplomatske aktivnosti drzava, te bitan faktor u
globalnim medunarodnim odnosima.

